СИНДИКАЛНА ОРГАНИЗАЦИЈА НА МАКЕДОНСКИ ТЕЛЕКОМ АД Скопје 

П Р А В И Л Н И К

за  ПОВРАТНА ПАРИЧНА ПОМОШ /ПОЗАЈМИЦА/  на 

Синдикална Организација на Македонски Телеком АД Скопје
Скопје, 2014 година

Врз основа на член 11 и 26 од Статутарните Правила на СОМКТ, член 8 од Правилникот за финансово работење на СОМКТ и Одлуката за формирање на Фонд за позајмица (бр. _____ од ____________ година), Советот на Повереници на СОМКТ на ден 03.09.2014 година,  донесе

П Р А В И Л Н И К

за  ПОВРАТНА ПАРИЧНА ПОМОШ /ПОЗАЈМИЦА/  на 

Синдикална Организација на Македонски Телеком АД Скопје

ОПШТИ ОДРЕДБИ
Член 1

1. Со овој Правилник се уредуваат условите и начинот на остварување на правото на добивање на повратна парична помош / позајмица/.

2. Право на добивање на  повратна парична помош / позајмица/, има секој член на Синдикалната Организација на Македонски Телеком АД Скопје под услови и начин согласно одредбите на овој Правилник.
3. Сретствата за оваа намена се обезбедуваат од сретствата на Синдикалната Организација на Македонски Телеком АД Скопје, а висината на сретствата за оваа намена/висината на Фондот/се утврдува со Одлука на Советот на Повереници.
4. Членот на Синдикалната Организација на Македонски Телеком АД Скопје, правото на повратна парична помош /ПОЗАЈМИЦА/ го остварува по истекот на 90 дена од зачленувањето.

5. Членот на Синдикалната Организација на Македонски Телеком АД Скопје, кој со невистинити податоци оствари право предмет на овој Правилник, може да биде исклучен од членството во Синдикалната Организација на Македонски Телеком АД Скопје.
ПОСЕБНИ ОДРЕДБИ

Член 2

1. Висина на ПОЗАЈМИЦА
Членовите на Синдикалната Организација на Македонски Телеком АД Скопје имаат право на повратна парична помош /ПОЗАЈМИЦА/ и тоа:
· Во висина од 5.000,00 мкд / до 10.000,00 мкд, со рок на отплата од 6/шест/ месеци;
· Во висина над 10.000,00 мкд /до 20.000,00 мкд, со рок на отплата од 6/шест/ или 12/дванаесет/ месеци; и
· Во висина над 20.000 мкд / до 30.000,00 мкд, со рок на отплата од 6/шест/ , 12/дванаесет/ или 18/осумнаесет/ месеци.

2. Начин на исплата на позајмицата:
Повратна парична помош /ПОЗАЈМИЦА/ која што е одобрена согласно одредбите на овој Правилник се исплаќа на барателот во рок од 10 дена од денот на исплата на платата, а најкасно до крајот на месецот, во рамките на месечниот буџет на  расположливите сретства и согласно листата на чекање.
Листата на чекање претставува документ во кој се евидентираат пристигнатите барања, а во случај на пристигнати повеќе барања од месечно расположивите сретства, во тој случај исплатата во тековниот месец се врши согласно редоследот на пристигнатите барања евидентирани во Листата на чекање.

3. Начин на враќање/отплаќање/ на позајмицата:
Враќањето /отплаќањето/ на позајмицата e без камата и други дополнителни трошоци, а се врши со отплата на рати преку задршка од плата на работникот, од следниот месец по извршената исплата на позајмицата.
Работникот може враќањето /отплаќањето/ на позајмицата да го изврши пред истекот на рокот согласно член 2 од овој Правилник, со директна уплата на сметка на  Синдикалната Организација на Македонски Телеком АД Скопје / наведена во решението за доделување на позајмица/, со приложување на копија од уплатница.
4. Постапка 
Постапката за остварување на правото на повратна парична помош/позајмица/ согласно одредбите на овој Правилник, е како што следи:
1. Аплицирање/поднесување на документи/ и тоа:
· Барање за позајмица, /пополнува барателот/
· Изјава за задршка од плата, /пополнува барателот/
· Изјава за лични податоци, /пополнува барателот/и 
· Потврда за задолженост на плата. /пополнува барателот и се заверува во HR-служба за пресметка на плата/.
· ПРИСТАПНИЦА се однесува за постојни членови на Синдикалната Организација на Македонски Телеком АД Скопје, кои во изминатите години немаат пополнето и доставено пристапница.
2. Документите се доставуваат до  Синдикалната Организација на Македонски Телеком АД Скопје, и тоа лично од страна на барателот или по пошта, преку Синдикалниот Претставник од Подружницата.
3. Донесување на РЕШЕНИЕ за доделување на повратна парична помош/ПОЗАЈМИЦА/, доколку се исполнети условите согласно одредбите на овој Правилник/се доставува примерок и до барателот/.
4. ИСПЛАТА на одобрената ПОЗАЈМИЦА на трансакциона сметка на Барателот, согласно член 2 точка 2 на овој Правилник. 
ПРЕОДНИ И ЗАВРШНИ ОДРЕДБИ
Член 3

1. Советот на Повереници на Синдикалната Организација на Македонски Телеком АД Скопје го донесува овој Правилник, врши изменување, дополнување и толкување на истиот.

2. Овој Правилник стапува во сила со денот на донесувањето, а ќе се применува наредниот месец од месецот кога е донесен. 
3. Овој Правилник е донесен на ден 03.09.2014 година/одлука бр._____ од __________ 20___година/. 
Синдикална Организација  на 

Македонски Телеком АД Скопје

            Главен Повереник

                Јордан Сандев
